Beknopte Preeknota’s


TITEL:    Die Eerstelinggerf (Wilma se begrafnis)
SKRIFLESING:  Deut 26:1-11
TEKSVERSE: 8&9: en die Here het ons uit Egipte uitgelei deur ‘n sterke hand en ‘n uitgestrekte arm en deur groot skrikwekkende dade en deur tekens en wonders; en Hy het ons na hierdie plek gebring en ons hierdie land gegee, ‘n land wat oorloop van melk en heuning.
1.  INLEIDING / AGTERGROND:
- Merkwaardige Joodse seremonie in die vroegsomer – eerste ryp vrugte word in ‘n mandjie na die priester gebring en aan God gegee.
- Het elke keer verwys na die eerste keer toe hulle sulke vrugte in die beloofde land  aan God ge-offer het.

- Was ‘n Belydenis van geloof wat die getrouheid van God erken het.

-Vertel die storie van God se belofte wat heerlik vervul is.

2. EERSTE VRUGTE /EERSTELINGE

- In die vroeë geskiedenis van Israel was die eerstelinge van groot belang in hulle godsdiens. Eersgeborenes het aan God behoort. Ook van vee.
- Die eerste ryp produkte van die land moes aan God ge-offer word as erkenning dat alles aan Hom behoort het, ook as die gebed om ‘n suksesvolle verdere oes.

- Graan, vrugte, druiwe, heuning, wol, meel, olie, wyn, deeg, brood.

- Klein gedeelte ge-offer, res vir die priester se gebruik.

- Spesifiek Lev 23:9-14: eerstelinggerf wat die priester voor die Here moet beweeg.

- Israel word genoem die eerstelinge van God se opbrengs (Jer 2:3)

- Die eerste bekeerlinge in ‘n streek word genoem die eerstelinge: Rom 16:5
- Jak 1:18 : Ons as Christene is die eerstelinge van Sy skepsele

- Rom 8:23: Werk van die H G in ons is die “Eerstelinge vd Gees” : belofte van die volle erfenis wat kom.

- 1 Kor 15 20: Christus : Die eersteling wat uit die dood opgestaan het. Ook ‘n belofte van die volle oes wat sal inkom : Die opstanding van al die gelowiges.

- U kan sien dat die begrip van die eerstelinggerf swaar swanger is aan betekenis. Baie wat vandag hier toepaslik is.

3. DIE VRUG WAT GOD GEE:
- Eerstelinggerf praat van God se belofte wat waar geword het: Wilma het aangkom in die hemelse kanaan. Sy het die vrug van haar geloof be-erf.
- Eerstelinggerf is ‘n offer aan God wat alles gee: So Wilma se lewe as Gawe van God maar ook aan God.

- Wilma was God se geliefde kind.Onverdiend het Hy haar liefgehad, onvoorwaardelik het Hy haar aanvaar.

- Sy is deur omstandighede gekneus en gebreek: Maar daardeur het Sy die geur van God se lewe onder ons versprei.
- Op’n stil, onopdringerige manier het sy die sagtheid en egtheid van God se teenwoordigheid met ons gedeel.

- So het sy as ‘n geliefde van God ‘n Gawe van God onder ons gewees, miskien sonder dat baie van ons dit besef  het.

- En as geliefde van God , as gawe van God het sy ‘n wonderlike erfenis agtergelaat: 1) Ons oë oopgemaak vir die skoonheid van Goddelike lofdans 2) Ons gesensiteer oor die wonderlike misterie van ons as christene se Joodse herkoms 3) Haar innige rol in die vroue intersessie 4) Haar sagte onderworpenheid aan die gesag waaronder sy gestaan het.
- As een wat God liefgehad het was sy ‘n gawe aan ons waarvoor ons die Here dankbaar is as rolmodel vir ons dogters.

- Wilma se lewe was in geheel’n geskenk van God aan ons. So stuur die Here elkeen wat Hy liefhet terug om ‘n gawe aan die wêreld te wees. Soos Jesus ‘n Gawe aan die wêreld  was.

4. OM AAN GOD TERUG TE GEE:

- Eerstelinggerf gaan oor meer as die oes wat ons ontvang
- Dit gaan oor  dit wat ons vir God teruggee. Die eerste vrug. Ons beste.

- In ‘n sin gee ons vandag ‘n eersteling van die gemeente aan die Here terug.

- Maar dit het alleen betekenis omdat sy haar eie lewe as eersteling aan die Here teruggegee het.

- Loop net so bietjie saam terug op ons spore: So ongeveer 5 jaar gelede, nadat daar baie vir Wilma gebid is en sy skoon verklaar was van kanker het sy een more hier in die kerk ingekom. Sy was vol blydskap en het hier voor die preekstoel kom staan. Sy het in haar hande ‘n mandjie met ‘n koringgerf gehad en dit het sy voor die Here opgelig in dankbaarheid. Ek het in my hart geweet : Hier is ‘n gebeurtenis van profetiese betekenis. Ek het geweet : Hier is ‘n eeue oue gebed wat optrek voor God en wat vir Hom welgevallig is. Hier was’n opregte terugoffer van haar oorblywende lewe aan Hom. En hoe heerlik het sy dit nie onder ons uitgeleef nie!

- Daarom sê ek hierdie eerstelinggerf was ‘n gawe ook aan God. Teruggegee aan haar Here. Vir die groot Hoëpriester se gebruik.

-So word selfs die dood van God se geliefde ‘n baie beduidende en kosbare gebeurtenis, soos baie van ons beleef  het rondom Wilma se afsterwe.

5. SLOT:

- Ons maak vandag die boek toe van Wilma Wentzel se lewe op aarde. Tog sal sy voortleef in ons harte

- Ons sal jou mis Wilma – maar ons weet ons sal jou weer sien!

- Tog  kan ons nie die boek toemaak alvorens ons nie die laaste vraag beantwoord het nie. Wilma se lewe stel’n vraag aan u en my waarby ons in ewigheid nie sal verbykom nie: “Het jy al jou lewe oorgegee aan Jesus Christus?” “Het jy die getuienis van die verlossing van jou sonde?”
- Ons weet ongetwyfeld dat Wilma lewe – wat van jou?Ons bid julle om Christus wil laat julle met God versoen!

